
Naosnovu člana 60. stav (1) tačkad) Zakona ovisokom obrazovanju ("SlužbenenovineTuzlanskog
kantona" broj 7/16, 10/16, 5/17, 15/17, 15/19 i 9/20), člana 52. stav (1) tačka b) Statuta Univerziteta
uTuzli, Senat Univerziteta uTuzl I na sjednici održanoj 21.09.2020.godine, donio je

ODLUKU
o dopunama Pravila o načinu polaganja ispita i ocjenjivanju studenata

na Univerzitetu u Tuzli (Prečišćeni tekst)

Član 1.
U Pravilima o načinu polaganja ispita i ocjenjivanju studenata na Univerzitetu u Tuzli (Prečišćeni tekst)
Broj: 03-2351-1-7/20 od 29.05.2020. godine iza člana 15. dodaje se novi podnaslov i novi članovi 15a,
15b, 15c, 15d, 15e, 15 f, 15g, 15h, 15i, 15j,15k, 151,5lj,15m, 15n i 15nj koji glase:

Provjera znanja na daljinu

„Član 15a.
U slučaju proglašenog stanja prirodne ili druge nesreće ili proglašenog vanrednog stanja, uslijed čega
je došlo do prekida redovnog rada, te uslijed čega, a imajući u vidu mjere i preporuke nadležnih
organa, nastavni proces koji uključuje: predavanja, auditorne ili laboratorijske vježbe, aktivnosti za
ostvarivanje bodova iz predispitnih obaveza i završnih ispita nije moguće organizovati u objektima
fakulteta/nastavnim bazama fakulteta/Akademije, na način utvrđen ovim Pravilima isti će se u skladu
sa prirodom i vrstom istih organizovati putem sistema učenja na daljinu (u daljem tekstu: SUD), o
čemu Odluku donosi Senat Univerziteta .

Član 15b.
Osim u slučaju iz člana 15a ovih Pravila, provjere znanja se mogu organizovati na daljinu i u slučaju
kada je studijskim programom, odnosno silabusom nastavnog predmeta utvrđena mogućnost da se
provjere znanja mogu izvoditi na daljinu ili kombinacijom ovog sa drugim oblikom polaganja završnih
ispita, utvrđenih članom 4. stav (4) ovih Pravila, vodeći računa o specifičnostima nastavnog predmeta.

Član 15c.
Provođenje svih provjera znanja korištenjem SUD-a je javno i transparentno u skladu sa članom 14.
ovih Pravila.
Svaki student dužan je poštovati pravila provođenja provjera znanja putem SUD-a, utvrđena ovim
Pravilima.
O izvođenju provjera znanja na daljinu vodi se evidencija za svaku provedenu aktivnost.
Trajanje završnog ispita ili neke predispitne aktivnosti određuje predmetni nastavnik silabusom i može
biti kraće od dužine trajanja utvrđene članom 13. ovih Pravila.

Član 15d.
Sadržaj provjere znanja može da se generiše iz sjedišta koje je u prostorijama Univerziteta ili sa neke
druge lokacije u skladu sa aktima Univerziteta.
Za generisanje svake provjere znanja u SUD-u odgovoran je predmetni nastavnik/saradnik.
Provjere znanja i postignuća studenata, u sistemu učenja na daljinu vrše se u objektima Univerziteta
ili na udaljenim lokacijama u skladu s aktima Univerziteta.

Član 15e.
Studenti, nastavnici i saradnici, u svrhu provjere znanja na daljinu trebaju da imaju funkcionalni
računar/tablet/mobilni uređaj, odgovarajući web pretraživač, brzi pristup Internetu, mikrofon, zvučnik
i kameru.



U slučaju da studenti ne raspolažu resursima iz stava 1. ovog člana u jednom
računaru/tabletu/mobilnom uređaju, mogu koristiti dodatno još jedan računar/tablet/mobilni uređaj
koji bi im to nadomjestio.

Član 15f.
Student je obavezan slijediti instrukcije predmetnog nastavnika, kako u slučaju utvrđivanja identiteta
studenta, tako i o drugim pitanjima.
Identifikacija studenta se vrši od strane predmetnog nastavnika, prije pristupa samom sadržaju
provjere znanja.

Član 15g.
Ispitno okruženje u kojem student radi provjeru znanja treba ispunjavati sljedeće zahtjeve:

a) Ispitno okruženje studenta treba biti tiho i mirno, na način da se ne smije čuti muzika,
televizija ili bilo kojih drugi zvuk,

b) U ispitnom okruženju ne smiju se nalaziti druga lica, osim ako se provjera znanja izvodi u
prostorijama Univerziteta,

c) Na stolu ili drugom radnom mjestu studenta unutar ispitnog okruženja, ne smije se nalaziti
ništa osim onoga što je definisano članom 15e ovog Pravilnika. Svi ostali materijali moraju
biti uklonjeni, osim ako to od strane predmetnog nastavnika/saradnika nije izričito dopušteno.

d) Tokom odvijanja provjere znanja osvjetljenje u prostoriji mora biti adekvatno te po potrebi se
korigovati na zahtjev predmetnog nastavnika/saradnika.

e) Lokacija na kojoj se nalazi student, kao i uslove odvijanja provjere znanja kontroliše
predmetni nastavnik.

f) Student je, na zahtjev predmetnog nastavnika, dužan prikazati ispitno okruženje tako što će s
kamerom napraviti film od 360° u ispitnom okruženju, tako da bude prikladan i kako bi
predmetni nastavnik mogao provjeriti je li okruženje usklađeno sa zahtjevima navedenim u
ovim Pravilima.

Član 15h.
Tokom provjere znanja ponašanje studenta treba zadovoljavati slijedeće uslove:

a) Student ne može komunicirati ni sa kim, niti pričati naglas dok ne dobije dozvolu predmetnog
nastavnika/saradnika. Komunikacija je dopuštena samo u hitnim slučajevima ili u slučaju
tehničkih smetnji.

b) Tokom izvođenja provjere znanja putem SUD-a, studentu je dopušteno komunicirati samo sa
predmetnim nastavnikom/saradnikom.

c) Vremenski ograničene pismene provjere znanja moraju biti završene jednim pokušajem
(sjednicom), jer će biti dostupni samo jednom.

d) Nakon početka provjere znanja student ne smije napuštati ispitno okruženje do okončanja
provjere ili dok ne dobije dopuštenje predmetnog nastavnika/saradnika.

e) Student se tokom provjere znanja mora nalaziti licem okrenut ekranu računara.
f) Studentu nije dozvoljeno snimanje ekrana ili bilo kakvo drugo snimanje (audio ili video)

tokom trajanja provjere znanja.
g) Tokom provjere znanja student ne smije koristiti bilo koju drugu aplikaciju osim one odabrane

za održavanje provjere znanjai nadzor, osim ako je to izričito dozvoljeno.
h) Student tokom provjere znanja ne smije surfati Internetom i/ili koristiti digitalne podatke ili

web stranice, ili da ih ima otvorene, osim ako je to izričito dozvoljeno.
i) Student mora spremiti i poslati svoje odgovore na zadatke/pitanja postavljene u provjeri

znanja u za to predviđenom vremenskom roku.
j) Nošenje čepova za uši i slušalica nije dopušteno.
k) Student tokom ispita mora biti pristojno odjeven i ponašati se pristojno u svakom trenutku.



Član 15i.
Tokom provjere znanja, u vezi sa postavkama računara/tableta/mobilnog uređaja i web kamere moraju
biti ispunjeni slijedeći zahtjevi:

a) Nije dopušteno instaliranje i aktiviranje softvera za dijeljenje radne površine računara,
b) Web kamera mora biti cijelo vrijeme fokusirana prema studentu koji radi provjeru znanja,
c) Lice studenta mora biti smješteno u središtu prikaza web kamere i mora biti vidljivo cijelo

vrijeme trajanja provjere znanja,
d) Objektiv web kamere ne smije biti pokriven ni u kojem trenutku trajanja provjere znanja.

Član 15j.
Korištenjem SUD-u na Univerzitetu može se organizovati pismena provjera znanja, usmena provjera
znanja, računarski kontrolisana provjera znanja ili računarski potpomognuta provjera znanja, a koji
mogu biti organizovani u grupi ili pojedinačno, ali uz prisustvo najmanje još jedne osobe iz reda
studenata, nastavnika ili saradnika u skladu sa članom 14. ovih Pravila.

Član 15k.
Usmene provjere znanja koje se održavaju putem videokonferencijskog sistema ili nekog drugog
raspoloživog IT alata na SUD-u nastavnik/saradnik je dužan snimiti (audio-video zapis) i pohraniti na
skladište podataka te čuvati najduže 14 dana od dana održavanja provjere.

Član 15l.
U slučaju tehničkih poteškoća prilikom realizacije provjere znanja unutar SUD-a, student je dužan
odmah nakon okončanja provjere znanja uputiti mail predmetnom nastavniku/saradniku u kojem će
navesti i dokumentovati o kakvim se poteškoćama radilo.
Nakon ispitivanja svake od primjedbi, predmetni nastavnik/saradnik može donijeti odluku da, u
slučaju da se radi o sistemskim poteškoćama na SUD-u:
• poništi i ponovi u cijelosti provjeru znanja unutar SUD-a,
• konkretnim studentima ponovi provjeru znanja ili ih ispita na način na koji se neće ponoviti iste

poteškoće.
U oba slučaja, ponavljanje će se obaviti u što kraćem roku.
Ako tokom realizacije provjere znanja unutar SUD-a dođe do nepredviđenih tehničkih problema sa
studentske strane (prekid Internet konekcije, nestanak električne energije i sl.) i student nema
mogućnost realizacije istog u za to predviđenom terminu, provjera znanja se neće ponoviti.

Član 15lj.
Aktivnim studentima Univerziteta je omogućen pristup provjerama znanja i drugim aktivnostima sa
udaljenih lokacija, kao i putem video konferencijskog sistema na odabranom SUD-u.
Studenti putem SUD-a :

‐ vrše prijavu za provjere znanja,
‐ pristupaju provjerama znanja (pisanim, usmenim, računarski kontrolisanim, računarski

potpomognutim i drugom obliku u skladu sa silabusom,
‐ postavljaju rješenja zadaća, seminarskih radova, projekata, eseja i sl.,
‐ učestvuju u online testiranju, kvizovima, anketama,
‐ učestvuju u drugim aktivnostima prema instrukcijama predmetnog nastavnika/saradnika i

administratora.

Član 15nj.
Senat Univerziteta najmanje jednom godišnje provodi godišnju evaluaciju efekata provedbe provjere
znanja i ocjenjivanja studenata putem SUD-a“.



Član 2.
Ova Odluka stupa na snagu danom donošenja a primjenivati će se u skladu s okolnostima definisanim
u članu 15a. ove Odluke.

UNIVERZITET U TUZLI
S ENAT

Broj: 03-4232-1-2/20
Tuzla, 21.09.2020. godine

Predsjedavajuća Senata

Dr.sci. Nermina Hadžigrahić, red.prof.


